
திருக்குறள் எளிய உரை அறம்

37. அவா அறுத்தல் (ஆசையை ஒழித்து விடுவது) “அவா என்ப-'எல்லா உயிர்க்கும், எஞ் ஞான்றும், தவாஅப் பிறப்பு ஈனும் வித்து.’ 36 ஆசை என்பது எல்லா உயிருக்கும் எப்போதும் இடை விடாமல் வருகின்ற பிறவித் துன்பத்துக்கு இடுகின்ற விதையாகும் வேண்டுங்கால், வேண்டும் பிறவாமை; மற்று அது வேண்டாமை வேண்ட, வரும். 362 ஏதாவது ஒன்றை விரும்பிப் பெற வேண்டுமானால், பிறவாத நிலையைப் பெற விரும்ப வேண்டும். அது ஆசையை விட்ட நிலையில் கிடைக்கும்.

வேண்டாமை அன்ன விழுச் செல்வம் ஈண்டு இல்லை; யாண்டும் அஃது ஒப்பது இல். 363 ஆசையை விட்டு விடுவது என்பது பெரிய செல்வத்தைப் பெறுவது போன்றது. இத்தகைய செல்வத்துக்கு ஈடான பெரிய செல்வம் இங்கு மட்டும் அல்ல, வேறு எங்கேயும் இல்லை.

துஉய்மை என்பது அவா இன்மை; மற்று அது வாஅய்மை வேண்ட, வரும். 364 மேலான புனிதத் தன்மை என்பது ஆசையை விடுகின்ற நிலை. அந்த நிலையும் பொய் பேசாத உண்மையால் கைகூடும்.

அற்றவர் என்பார் அவா அற்றார்; மற்றையார் அற்று ஆக அற்றது இலர். 365 பற்றை விட்டவர் என்பவர் ஆசையை விட்டவர். அப்படி ஆசையை விடாதவரை பற்றை விட்டவராகச் சொல்லுவதற்கு இல்லை.

				 இப்பக்கம் கடைசியாக 31 மார்ச்சு 2018, 06:00 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.



				அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	பயன்பாட்டு விதிகள்
	கணினி



			

		
			








